
Umsögn ríkisskattstjóra um frumvarp til laga um breyting á iögum nr. 90/2003, 
um tekjuskatt, með síðari breytingum - skattaleg meðferð á eftirgjöf skulda - 659. 
mál, þskj. 2159.

Á Alþingi hefur verið lagt fram frumvarp til laga um breytingu á lögum nr. 90/2003, um 
tekjuskatt, með síðari breytingum, 659. mál, og hefur frumvarpið að geyma ákvæði um 
skattalega meðferð á eftirgjöf skulda hjá móttakendum eftirgjafarinnar, hvort sem um er að 
ræða einstaklinga eða lögaðila.
Ríkisskattstjóri telur að frumvarpinu er stefnt að því að víkja frá þeirri meginreglu að til tekna 
í rekstri eigi að telja niðurfellingu skulda eins og aðrar tekjur. Er það stílbrot frá öllum 
meginreglum um skattlagningu. Er einnig bent á að veruleg hætta sé á að úrræðið gagnist 
helst þeim sem fóru mjög óvarlega í lántökum.

I.

Atvinnurekstur
Þá bendir ríkisskattstjóri jafnframt á að einhver brögð geti verið að því að þeir rekstraraðilar 
sem ekki eiga rekstrartap sem færa ætti á móti eftirgefnum skuldum hafi tekið þau lán sem 
verið er að færa niður vegna einhverra atvika sem hefðu ekki átt að leiða til gjaldfærslu vaxta 
í skattalegu tilliti og má þar nefna lán vegna skuldsettrar yfirtöku og lán vegna arðgreiðslna til 
eigenda. Spyrja má að því hvort vilji löggjafans standi til þess að gefa efitir tekjufærslu á 
niðurfellingu skulda við slíkar aðstæður.
Ríkisskattstjóri telur að það sé til bóta að tekið er sérstaklega fram hvemig með skuli fara 
þegar kröfu er breytt í hlutafé en endurskoðendur og aðrir fagaðilar á þessu sviði hafa ekki 
túlkað núgildandi ákvæði á samræmdan hátt. Jafiiframt telur embættið að það sé til bóta að 
tekið sé sérstaklega fram hvemig fara skuli með skilmálabreytingar í rekstri við þessar 
aðstæður.

II.
Einstaklingar utan rekstrar 

Vegna hugmynda sem fram hafa komið um að hafa einfalda leið þar sem kveðið væri á um að 
öll eftirgjöf sem ekki væri byggð á örlætisgerningi sé skattfrjáls vill ríkisskattstjóri benda á 
að sú leið er mun meira stílbrot þar sem alveg væri þá vikið frá meginreglunni um 
skattskyldu. Þá verður ekki betur séð en að flókið og erfitt mat þyrfiti þá að fara fram um það

í hveiju og einu tilviki hvort um gjafageming sé að ræða.

Ríkisskattstjóri leggur áherslu á að þeir sem telja ekki nægilega langt gengið með þeim 
úrræðum sem frumvarpið hefur að geyma hafi í huga almenn jafnræðissjónarmið. Hið 
margumtalaða bankahrun hafði í för með sér ýmiss konar tap hjá fjölda fólks. Horfa verður 
til þess að margir völdu þann kost að fara gætilega í sínum fjárfestingum og ákváðu t.a.m. að 
fjárfesta frekar í minna húsnæði en stærra og eiga þar með hluta af sínum spamaði í fasteign. 
Þessir aðilar hafa orðið fyrir miklu tapi enda hafa lánin hækkað mikið og fasteignaverð að 
sama skapið lækkað. Þessum aðilum standa ekki til boða nein úrræði, engar niðurfellingar, 
skilmálabreytingar eða bætur, annað en að greiða af sínum lánum. Ennfremur hefur fjöldi 
fólks tapað séreignaspamaði sínum án þess að rætt hafi verið um að bæta eigi það tap og svo 
mætti lengi telja. Frumvarpið er þannig til þess fallið að draga úr jafnræði á milli aðila.
Að síðustu bendir ríkisskattstjóri á að ekki er samræmi á milli þess dæmis sem sýnt er í 
athugasemdunum og frumvarpstextans. Svo að dæmið gangi upp þarf að breyta 25% í 75% í 
1. málsl. 1. mgr. a-liðar (I) í 1. gr. frumvarpsins nema ætlunin sé sú að ívilna meira efitir því 
sem eftirgjöfin er meiri.

Virðingarfyllst 
.ny/  f. h. ríkisskattstjóra

W gvar J. Rögnvaldsson

http://www.rsk.is
mailto:rsk@rsk.is

